
                                                          Аңдатпа


Зерттеу  жұмыста Павлодар өңірінің дәрілік өсімдіктері сипатталады. Дәрілік өсімдіктерді зерттеу кезінде 22 тұқымдас, 36 түр анықталды. Олардың ішінде ең көп таралған крестгүлділер және күрделігүлділер тұқымдастары. Біздің жұмыс Павлодар өңірінде осы бағытта жүргізілген ғылыми зерттеу жұмыстарының бірі. Далалық зерттеу жұмысы Павлодар облысының қарағайлы орманында өткізілді, нәтижесінде дәрілік өсімдіктердің 22 тұқымдас, 36 түр анықталды.

Аннотация

В исследовательской работе описываются лекарственные растения, произрастающие в Павлодарской области. В ходе исследования лекарственных растений было обнаружено 22 семейства, 36 видов. Среды которых широко распространены семейства крестоцветных и сложноцветных.                

                                          КІРІСПЕ

Тақырып өзектілігі: Жер бетінде шипалық қасиетке ие алуан түрлі өсімдіктер өседі. Осынау әрқилы географикалық аймақта қоныс тепкен емдік, шипалық қасиеттері алуан түрлі өсімдіктерді адам баласы ерте кезден-ақ өз қажетіне жаратып келеді. Тіпті осыдан 3 мың жыл бұрын кейбір шығыс елдерінде қазіргі қолданылып жүрген дәрілік өсімдіктердің бірсыпырасы белгілі болған.
 
Ертедегі грек дәрігері Гиппократ  өсімдіктің  қай бөлігі болса да пайдалы, оларды ауруды емдеу мақсатына кеңінен қолдануға болады деп есептеді. Сондай – ақ ол өз дәуірінде қолданылған екі жүзден астам өсімдікке сипаттама берді. Рим дәрігері Гален тұңғыш рет науқастарды өсімдіктің қайнатындысымен, шырынымен, тұнбасымен, ұнтағымен және одан жасалған дәрімен емдеді.


Дәрілік өсімдіктердің маңызы бүгінгі күнде де аса жоғары, халық медицинасы осындай шипалы емдік қасиеттері бар өсімдіктерді көптеп жинап, бүгінгі күнде олардын саны едәуір азайған. Тақырып өзектілігіне қарай келесі мақсат қойдық: Павлодар өңірінде кездесетін дәрілік өсімдіктерді жинап анықтап, олардың өсу ортасымен танысу. Мақсатты шешу жолында төрт міндетті анықтадық: 

1.Павлодар өңірінің дәрілік өсімдіктер кездесетін жерлерінің физиклық  – географиялық жағдайын, климатын сипаттау;

2.Павлодар өңірінің қарағайлы орманында жиі кездесетін дәрілік өсімдіктердің тізімін жасау; 

3.Әр түрлі өсімдік бірлестігінде кездесетін пайдалы өсімдіктерді пайдалану жолына қарай жіктеу; 

4.Әр түрлі өсу ортасынан жиналған өсімдіктерге биоэкологиялық сипаттама беру

Зерттеу жұмысының обьектісі: 

1.Павлодар өңіріне қарасты қарағайлы орман алқабында кездесетін дәрілік өсімдіктер;

2.Ертіс өзені жағасында кездесетін дәрілік өсімдіктер
Әр ғылыми жұмыста гипотеза қойылады, біздің  гипотеза:   соңғы уақыттарда дәрілік препараттар орнына көпшілік  адамдар,  халық медицинасына  сүйеніп шектен тыс дәрілік өсімдіктерді қолдануда. Егер алдағы уақыттарда да осылай жалғасатын болса, олардың саны сиреуі мүмкін. 

Біздің жұмыс Павлодар өңірінде осы бағытта жүргізілген ғылыми зерттеу жұмыстарының бірі. Далалық зерттеу жұмысы Павлодар облысының қарағайлы орманында өткізілді, нәтижесінде дәрілік өсімдіктердің 22 тұқымдас, 36 түр анықталды. Оның ішінде кең таралған тұқымдастарға күрделігүлділер мен крестгүлділер  тұқымдасы жатады.
Сонымен, жоғарыдағы мәліметтерді ескере отырып, дәрілік өсімдіктерді тиімді қолдану керектігін ескеру қажет. Көпшілік дәрілік өсімдіктер улы да болып келеді. Халық оның биологиялық анотомиялық морфологиялық ерекшеліктерін білмей жинауға тиім салыну керек. 

І. ӘДЕБИЕТКЕ ШОЛУ
1.1  Зерттеу жұмысы жүргізілген жердің физикалық -   географиялық жағдайы
Павлодар облысы қазақстанның солтүстік – шығыс бөлігі жағында орналасқан. Көлемі жағынан ол оңтүстіктен солтүстікке дейін 500 километрге, ал батыстан шығысқа дейін 450 километрге созылып жатыр. Оның жалпы ауданы қазір 12476,7 мың гектар. Ертіс өзені облысты қақ бөліп жатыр: оң жағалауы 41,2 мың км  және сол жағалауы 83,6 мың км[ 1].
Павлодар облысының климатының қалыптасуына территорияның терең континентальды жағдайда орналасуы, күн радиациясының молдығы, ауа циркуляциясының жылдамдығы, жер бетінің біркелкі жазық далалы болып келуі әсер етеді. Мұның барлығы салыстырмалы климат жағдайының біркелкілігінен, тек қана негізгі айырмашылық солтүстіктен оңтүстікке және батыстан шығысқа созылып жатуында. Облыстың оңтүстік батыс бөлігінің климатында бірқатар табиғи факторлар әсер етеді: микроклиматтың ерекшелігі, ормандардың жойылуы, су қоймалары, сол сияқты адамның шаруашылыққа әсері (ормандарды отау, егістік далаларды қорғайтын ағаш егу, жасанды су қомаларын құру) [ 1].

Ауаның орташа жылдық температурасы бүкіл облыс бойынша солтүстіктен оңтүстікке қарай заңды көтеріледі. Облыс климатына әсер ететін күн жылуының жер бетіне түсу мөлшері. Күннің жылу беруінің жалпы қосынды мөлшері 2300 - 2400 С. Күн мен түннің теңелетін кезеңдері 22 желтоқсанда, 22 науырызда. Облыс маңында орташа жылдық температура 1˚С - 3˚ С, солтүстікте 0 ˚С, орта бөлікте – 1,8˚ С, ал оңтүстікте  – 2,6˚С. Нағыз жылы айдың орташа айлық температурасы шілдеде 19˚ С – тан 21,03˚ С – ға дейін ауытқиды, ал басқа күндерде күн ыстық 40˚ С – қа дейін, тіпті кейде оңтүстік Қазақстандаға сияқты болады. Мысалы, 1931 жылы максимальды температура 42˚ С болып тіркелген. Нағыз суық айдың температурасы қаңтарда  – облыс территориясында 17˚С-тан 18,1˚С, ал нағыз аязды күндерде температура – 47˚С болып тіркелген. Сонымен орташа жалдық амплитуда 38˚С – 40˚С жеткен. Тәулік ішінде температураның айырмашылығы үлкен. Көктемде, тіпті жылы күннен кейін де, қатты суық кейде керісінше болуы мүмкін. Әсіресе көктемде және күзгі салқын мен жылы кезде температурада күрт өзгерістер байқалады. Өсімдіктердің вегетациялық кезеңдері Павлодар облысында сәуірдің үшінші он күндігінен басталады да қазанның алғашқы он күндігінде аяқталады. Оның ауытқу ұзақтығы солтүстікте 167 күннен, оңтүстік аудандарда 178 күнге дейін созылады. Облыс бойынша ең жылы ай – шілде (20–22˚С), ең суық ай –  қаңтар (17–20˚С). Қыстан көктемге, көктемнен жазға өтер тұста,  әсіресе науырыздан сәуірге, сәуірден мамырға өтер кезде ауа температурасының күрт көтерілуі назар аудартады. Күздің алғашқы суығы көбінесе қыркүйектің ортасында және аяғында болады, ал көктемнің соңғы суығы – мамыр айының ортасында және аяғында байқалады. Аязсыз кезеңдер, мамыр мен қыркүйек айларын қосқанда орташа есеппен 110 – 135 күнге созылады. Бұл уақытта оңтүстікке осы температура мөлшері 2200 – 2600˚С жетеді. Осылайша жылу мен жарықтың мөлшері облыс бойынша негізгі ауыл шаруашылық мәдени дақылдарының толық пісуі үшін жеткілікті[ 2]. 


Облыстың климатының құрылуына ауа массасының үш типі қатысады, біріншісі: облыс территориясында қоңыржай ендіктің континентальдық ауасы үстемдік етеді. Сондықтан қыста ол күшті суынады, ал жазда, керісінше ол өте қызады. Екіншісі. Бұл қысқы кезде ашық суық ауа райы және ыстық құрғақ жазды анықтайды. Қыста мұнда сібір антициклоны басып кіреді, ашық аязды ауа басым болады. Қоңыржай ендікте Атлант мұхитынан циклон түрінде басып кіретін ауа массасының ролі зор. Қыста олар жылылықты әкеледі, бұлынғыр күні қар жауады, ал жазда салқын найзағай жарқылдап, нөсер жауын – шашын әкеледі. Облыстың Атлант мұхитынан тым алыс жатуы, ауа массасының ерекше құрғақ болуы, атмосфералық ылғалдың Ресейден Еуропалық бөлігіндегі ендіктен кем болуына әкеп соғады. Солтүстік арктикалық ауа ешбір кедергісіз далалы өңірден өтеді, күрт және тез суынып қысқы күшті аяз ашық күндерде ал көктем мен күзде аздаған тоңазу болады. Үшіншісі: жылы кезде Орта Азияның шөлдерінен Павлодар облысына тропикалық ыстық Тұран ауасының массасы өтіп кетеді, ол ыстық құрғақ кездерде құрғақ аңызғақ желмен шаң борандарды әкеледі. Жылдың суық жартысында оңтүстік – батыс желдері басым болады, оның қыста қайталануы 43, күзде ерекше 37 – ге жетеді. Жылы кезде желдердің таралуы бағыт бойынша салыстырғанда біркелкі, бірақ батыстан соғатын желдер басым. Жыл мезгілінің ауысу кезінде көктемде және күзде (әсіресе солтүстік облыстарда жиірек) болады.


Желдің орташа жылдамдығы 4 – 4,5 м/с, ал кейде көктемнің соңында, жаздың басында жел жылдамдығы 25 м/с дейін жетеді, сондай кездерде құм – шаң борандар болады. Жел көктем айларында қатты соғады. Сондықтан топырақтың жел эрозиясына шалдығуы осы көктем айларында, егістік жерлер өңделген кезде байқалады. Осыған байланысты 1954 жылдарда, тың жерлер жаппай көтерілген уақыттарда, облыс көлемінде өте үлкен аймақта тың жерлер облыс климат жағдайын ескерусіз, арнаулы технологиясыз, айдалып жыртылды да, ол климат ерекшелік әсерінен жел эрозиясына ұшырады.  Кейіннен бір топ ғалымдар жел эрозиясынан топырақты қорғайтын арнайы технологияны ойлап тапты да, оны облыстың ауыл шаруашылық өндірісіне кіргізді. Қазіргі кезде бұл технология облыс көлемінде топырақты өңдеуде кеңінен қолданылады. Атмосфералық жауын – шашын жыл бойында біркелкі таралмайды. Оның көп бөлігі (70 жоғары) жылы кезде сәуірден қазанға дейін өсімдіктердің өсуі үшін қолайлы кезінде жауады. Жазғы уақытта максималды   жауын – шашын күрт өзгереді: шілде  – тамыз бойы жауын жылдық жауынның жартысындай мөлшерінде жауады. Солтүстік аудандарда, күзде  жауын – шашын көлемі көктемге қарағанда, біраз көбірек жауады. Қыста жауын – шашын аздау, бірақ жиналған қар жоғарыдан су ағып кетуге топырақтың мол дымқылдығы басты себеп болады. 


Облыстың қар жамылғысының жатуы 150 – 160 күнге созылады. Дегенмен облыстың солтүстігінде ол ұзақтау, мысалы, онда қар 143 – 195 күн жатқан кездер де болған, ал оңтүстікте ол 130 – 165 күнге ғана созылған. Жер бетіндегі тұрақты қар жамылғысы солтүстікте қарашаның бірінші жартысында, ал қарашаның ортасында облыстың басқа бөліктерінде болған. Басқа жылдары қар ертерек қыркүйектің соңында түскен. Қар жамылғысының орташа биіктігі 25 см. Топырақтың мұздану тереңдігі 70 – 125 см. Орташа мұздану тереңдігі 100 – 110 см құрайды. 


 Павлодар облысында орман алқаптарының мол ресурстары 3 жерде орналасқан, ол Шалдай, Бесқарағай, Баянауыл орман алқаптары. Қашыр, Железинка, Ертіс аудандары далалық – орманды алқаптар болып келеді. Өйткені ол аудандарда, шоқталып өскен қайыңдар көп кездескен мен де, онда жазық далалық аймақтар басым. Сондықтан бұл аудандарда ағаштар шаруашылықтарда аз қолданылды. Облыста жалпы орман қорының көлемі, 4,6 мың га, оның 278 мың га. жері ғана кесуге рұқсат алынған. Орман байлығының сапасы ағаштың құрамына байланысты болады. Ағаштардың ішінде жоғары сапаға қылқан жапырақты тұқымдастар жатады. Орманды жердің 70,4 % - қарағай, 13,3 %  – қайың, 4,2 % - көктерек, үйеңкі, қара терек – 6,5 %  т.б. алып жатыр.  

                        ІІ. НЕГІЗГІ БӨЛІМ

2.1 Объектілер мен жұмыс әдістемелері
Далалық зерттеу жұмысы Павлодар облысының қарағайлы орманында өткізілді. Экспедиция барысында қазіргі уақытта медицинада кең түрде қолданылып жүрген басымырақ кездесетін дәрілік өсімдіктерге баса назар аударылды. Түрлерді анықтау кезінде гербарий жасалынды. Гербарий жасау үшін біріншіден өсімдіктерді гербарий папкасына салдық. Оның мөлшері 45 – 53 см картон қағаздан және фанерден жасалынды.  Папканың екі жақ шетінен ремень жіпше тақтық, соның көмегімен оны іліп кептірдік. Папка ішіне әрбір қағазға жиналған өсімдіктерді жеке – жеке салдық. Өсімдік жақсы кебуі үшін қағазды күніне бір рет ауыстырып отырдық. 

Жиналған өсімдіктерді анықтағыш көмегімен қай тұқымдасқа, туысқа, түрге жататының анықтадық. Анықтау үшін сыртқы белгілері және тіршілік орталары жайлы мәліметтерді, анықтамалықпен салыстырып қарадық. Дәрілік өсімдіктерге морфологиялық және биологиялық сипаттама бердік.Гербарий этикеткасын жасап, оған анықталған өсімдіктер жайлы мәліметтерді енгіздік.  Дәрілік өсімдіктерді жинау үшін (Қосымша В) дәрілік өсімдіктерді жинау күнтізбесі қолданылды. Дәрілік өсімдіктерді жинау және кептірудің қз ережелері бар.Жапырақ, гүл, шөп пен жидектерді кәдімгі қораптарға жинайды. Кепкен жидек пен тұқымдарды, сонымен қатар тамыр мен қабықты қапқа жинауға болады[3].
Жапырақ бүршіктерін ерте көктемде жинайды. Көбінесе наурыз-сәуір айларында. Бұтақтарды кесіп, кепкен соң жұлады.Қабықты көктемде шырындаған кезде жинайды. Бұл кезде қабық өте тез алынады. Жас ағаштардың қабығын пайдаланады. Бұтақ пен бағанда қабықты жинау үшін екі немесе одан да көп 20-30 см-дей тілім жасайды. Кескен қабықты пышақпен жоғары жақтан кесіп алады. Шешілген қабық өзі түтікке айналады.Жапырақтарды көбінесе гүлдеген кезде жинап алады. Ескі, кепкен жапырақтарды жинамайды. Гүлдерді қолмен жинап, жұлады.Шөптер көп жағдайда гүлдеген кезде жиналуы керек. Шөптерді  қолмен немесе серпімен жинайды. Шөптерді тамырымен жұлмау керек. Бұл олардың  сапасын төмендетеді, ал көпжылдық шөптерді түгел құртады[3]. 

Жемістерді толық піскен кезде жинайды. Көбінесе жемістерді қолмен өңдейді. Шырынды жемістерді құрғақ ауа райы кезінде жұлу керек. Сонда кептірген кезде артық ылғал шықпайды және қышқылданып, қурап кетпейді. Құрттармен шіріген және залалданған жемістерді жинауға болмайды. Жер асты бөліктерді вегетация кезеңінің соңында, күзде немесе вегетация басында, ерте көктемде жинайды. Бұл кезде олар белсенді заттармен бай болады. Күзде жиналатын тамырлар үлкендеу болады. Тамырларды арнайы күректермен қазған жөн. Жинап болған соң, топырақты қағып, су астында жуады[3]. 

     Кептіру алдында өсімдіктерді сұрыптайды. Бөтен өсімдіктерді алып тастап, майысқан жапырақтарын немесе бүгілген бөліктерін жұлып, кесіп тастайды. Жинап болған соң немесе сұрыптап болған соң өсімдіктерді кептіру қажет. Жаңа жинап алынған өсімдіктерді себетте қалдырып кеткен кезде олар бүлінеді.  Кептіру әдістері әр түрлі болады: күнді, ауалы, жылулы, көлеңкелі. 

 III.Эксперименталды бөлім
3.1 Зерттеу нәтижелері

Зерттеу жұмысының нәтижесінде Павлодар өңірінде кездесетін дәрілік өсімдіктерден  22 тұқымдас, 36 түр анықталды. Күрделігүлділер тұқымдасы, крестгүлділер тұқымдасы, түйетабандар тұқымдасы, қалампырлар тұқымдасы, кәдімгі қайың тұқымдас, жолжелкен тұқымдастары,  құлқайыр тұқымдасы,  қырықбуын тұқымдасы, қарағайлар тұқымдасы, астық тұқымдастар,  ерінгүлділер тұқымдасы, майшетендер тұқымдасы, кипаристер тұқымдасы, зығыр тұқымдастар, алабұталар тұқымдасы, бұталар тұқымдасы, қоғалар тұқымдасы, балдыршөптер тұқымдас, бұршақ тұқымдас, сабынкөктер тұқымдасы, талдар тұқымдасы, бөрі қарақаттар тұқымдасы,  шақшашөп тұқымдастары. Олардың ішінде кең таралған тұқымдастарға күрделігүлділер мен крестгүлділер  тұқымдасы жатады. Анықталған 36 түрге жататың кейбір өсімдіктерге төменде сипаттама берілген [4]. Дәрілік өсімдіктердің түрлері, тіршілік формалары, кездесу жиіліктері туралы (1 – кестеде, қосымша А) мәліметтер берілген. Жиналған дәрілік өсімдіктердің суреттері (Қосымша Б) көрсетілген.

   Күрделі гүлділер тұқымдасына жататың ақбақай ( Белокопытник лекарственный)– көп жылдық өсімдік. Сабағы гүлді, жапырақтары ірі, сопақша болады. Күрең түсті гүлдерінің өзіндік иісі бар. Жемісі кішкене ұрық. Биіктігі 30 - 60 см-дей. Сәуір - мамыр айларында гүлдейді.Қазақстанда, Ресейдің батыс, оңтүстік, орталық аудандарына кең таралған. Негізінен ылғалды жерлерде, өзен жағалаулары мен жарқабақтарда өседі. Жапырақтарының иісі жағымсыз, дәмі ащы. Емдік мақсат үшін ақбақайдың жапырақтары мен тамыры қолданылады. Жапырақтарын маусым, шілде айларының аралығында, ал тамырларын күзде жинайды.
       Егінек(Нивяник обыкновенный) - күрделі гүлділер тұқымдасына жататын, көп жылдық өсімдік. Сабағы тік өседі. Жапырақтары қабықсыз сопақша келген, ұзындығы 2 - 4 см. Жиегі тісті болады. Ірі - қара ақ түсті гүл қауашақтары, түп жағына қарай жіңішкере беретін қоңырқай түсті ұзынша жемістері бар. Егінек хош иісті болғанымен, дәмі ащы. Биіктігі 65 см - ге жуық. Мамыр - тамыз аралығында гүлдейді. Қазақстанның көптеген аймақтарында кең таралған. Негізінен орман шетінде, сирек өскен қайыңды және қарағайлы ормандарда, ашық алаңқайларда, шабындықтарда, жол жиегінде өседі. Егінектің шипалық қасиеті сабағында да, жапырағында және гүлдерінде де бар. Ол халық медицинасында аса кең қолданылады. Егінек препараттары несеп жүргізеді, ауруларды бәсеңдетеді, асқынуға жол бермейді, жараның жазылуын жылдамдатады. Оның қайнатындысы мен тұнбасы суық тигенде, безгекке, жөтелге, көз ауруларына, геморройға, шыжыңға, бас ауруға, ұлтабар ауырғанда ем, сондай – ақ, егінекті ішектің ұсақ құрттарын түсіруге, үйдегі зиянкес жәндіктерді өлтіруге пайдаланады. 
Егінектің қайнатындысын денедегі бөрткенге жағады, іш түйілгенде, сіңір тартылғанда нәрестені шомылдырады. Егінек шөбі мен гүл қауашақтарының ұнтағын сары майға былғап жасаған дәрі майды денеге, жара, бөрткен , ұшық шыққанда жағады. 2 шай қасық егінекті 1 стакан (200 г) қайнаған суға 4 сағат тұндырып, сүзеді . Мұны  1 ас қасықтан күніне 3 - 4 рет ішеді.   

    Итошаған( Череда трех раздельная) – қою жасыл түсті бір жылдық өсімдік. Жапырықтары қарама - қарсы орналасқан. Гүлдері ұсақ сары түсті топталып өседі. Жемісі дефиз ұзынша дән.  Тамыз - шілде айларында гүлдейді. Қазақстанның барлық аймақтарында 3 түрі кездеседі. Ылғалды жерлерде, өзен аңғарларында өседі.

Итошаған шөбінің құрамында иілік заттар, шырын, эфир майы мен ащы заттар, коратин мен С витамині бар.  Емдік мақсатқа өсімдіктің шөбін, жапырақтары мен тамырын пайдаланады. Шөбі мен жапырақтарын алғашқы гүлдеу кезеңінде, ал тамырын күзде жинайды. 

     Қияқшөп (Хондрилла ситниковидная)– күрделі гүлділер тұқымдасн, екі жылдық немесе көп жылдық өсімдік. Сабағы бұтақты. Гүл қауашақтары сары, шоқталып өседі. Жемісі - дән. Биіктігі 50 -  125 синтиметр.Маусым – қыркүйек айлар аралығында гүлдейді.Қазақстанның барлық аймақтарында, Кавказ бен Орта Азияда кездеседі. Құмды далаларда, қарағайлы ормандарында, өзен аңғарларында өседі. Өсімдіктің құрамында каучук бар. Әлі толық зерттелмеген.Емдік мақсатқа шөбін, шырышын, сабағы мен тамырын пайдаланады. Шөбін гүлдеген кезде, ал шырынын маусым – қыркүйек айларында жинап алады.Орта Азия халықтарының медицинасында қияқшөп жапырағының және тамыры мен сабағының қайнатындысын  іш өткенде ішеді. Шырынының судағы тұңбасын етеккір уақытында келмей қалғанда қабылдайды.
      Ошаған (Дурнишник обыкновенный)  бір жылдық сұрғылт жасыл түсті өсімдік. Жапырақтары жүрек тәрізді. Үстіңгі беті жасыл. Жемісі - сопақ дән. Биіктігі 30 - 120 сантиметр.Шілде – тамыз айларында гүлдейді. Қазақстанның барлық аймақтарында өседі. Жеткілікті зерттелмеген. Жапырақтарында йод, алколойд және С витамині бар. Ал дәңдерінде май, шайыр, глюкозид пен йод бар. Ошаған – улы өсімдік.Емдік мақсатта ошағанның жапырағы мен сабағын, жемісі мен тамырын пайдаланады. Жапырағы мен сабағын шілде – тамыз айларында жинайды.

     Бақбақ (Одуванчик)  көп жылдық шөп тектес өсімдік. Тамырына жақын орналасқан, жапырақтары жылтыр, ұзын, әртүрлі формалы. Еліміздің барлық жерлерінде өседі. Бақбақтың тамыры мен жапырықтарында кристалды татраксин қышқылы, шырын қант, тағы басқа заттар, ал тамырында 25 процентке дейін инсулин болады.Дәрі жасау үшін бақбақтың тамырын, кейде жапырақтары пайданылады. Ол халық медицинасында кеңінен қолданылады. Тамырынан жасалған тұңба тәбет ашады, астың қорытылуын жақсартады, емшек сүтін молайтады, тері аурулары кезінде зат алмасуын дұрыстайды, қақырық түсіреді. Тамыры мен ұңтақталған жапырағын қатты ісіктерді басуға қолданылады. Ғылыми медицинада бақбақтың тамыры  мен шөбін тәбет ашатын, ас қорыту органдарының қызметін жақсартатын шипалық зат ретінде пайдалынады. Одан әртүрлі препараттарды жасайды.
   Барқытшөп (Бархатцы мелкоцветные) - ерекше иісті, бұтақты сабағы бар бір жылдық өсмдік. Жіңішке сүйір жапырақтары бар, ал гүл қауашақтары сары, қоңыр - қызыл түсті. Жемісі – ұзынша келген дәннен тұрады. Биіктігі 20 - 40 сантиметр. Маусым мен қыркүйек айларының аралығына гүлдейді. Еліміздің Қиыр Солтүстігінен өзге барлық аймақтарында кездеседі. Негізінен бақтар мен бау - бақшаларда өсірілетін өсімдік.  Гүл қауашақтарының құрамында эфир майы мен бояғыш заттары болады. Құрамы әлі толық анықталмаған. Емдік мақсатқа гүл қауашақтарын пайдаланады. Оларды шілде – қыркүйек айларында жинайды. Барқытшөптің гүл қауашақтарының суға қосып жасалған тұнбасын несеп жүргізетін, тер шығаратын және ішек құртын түсіретін дәр ретінде пайдаланады. Ол үшін барқытшөптің 1 ас қасық құрғақ қауашағын 1 стакан   (200 грамм) қайнаған суға салып, жарты сағат тұндырып сүзеді. Сонан соң, оны 2 ас қасықтан күніне 3 - 4 рет  ішеді. 

    Ақжелкен( Хрен обыкновенный) – Крестгүлділер тұқымдасына жататың  көп жылдық өсімдік. Жапырақтары ірі, сопақша, гүлдері ұсақ, ақ түсті 4 жапырақшадан тұрады. Биіктігі 50 - 120 см-дей. Ақжелкен өте сирек гүлдеп, жеміс береді. Негізінен тамыры арқылы көбейеді. Қазақстанда өсіріледі, ал жабайы түрі Ресейдің еуропалық бөлігінің орталық аймақтарында, Кавказда және Батыс Сібірде кездеседі. Ақжелкен тамырының құрамында синигрин гликозиді, мирозин ферменті, лизоцин, көміртегі, азотты заттар, майлар, витаминдер, фитонцидтер мен эфир майының қоспалары кездеседі. Өсімдіктің өзінде аздаған алкалоидтар бар. 

    Ақбасқурайдың (Желтушник)халық медицинасында бірнеше түрі қолданылады. Солардың бірі сұр ақбасқурай. Ол сұрғылт жасыл түсті, бұтақты сабағы бар, екі жылдық өсімдік. Жіңішке жапырақтары кезектесе бітеді. Гүлдері ұсақ, ашық сары түсті, 4 бөліктен тұрады. Жемісі ұзын, жіңішке әрі 4 қырлы болады. Биіктігі 30 - 80 см-дей. Ал левкой ақбасқурайы – бір жылдық шөптесін өсімдік. Жапырақтары кезектесе бітеді. Гүлдері ұсақ, ашық сары, шоқталып өседі. Ұрығы сарғыш қоңыр түсті. Биіктігі 30 -110 см-дей. Сұр ақбасқурай мамыр - маусым айларында, ал левкой ақбасқурай мамыр - шілде айларында гүлдейді. Сұр ақбасқурай Қазақстанда, Сібір мен Орта Азияда кездеседі, ал левкой ақбасқурай Ресейдің европалық бөлігінде, Қазақстанның Солтүстік Шығысында және Сарыарқада кең тараған.
  Түйетабандар тұқымдасына жататың адыраспан ( Гармала обыкновенная)  – тарамдалған бұтағы мол көп жылдық шөптесін өсімдік, жапырақтары кезектесе бітеді. Бозғылт - сары гүлдері жеке – жеке өседі. Жемісі - қоңыр түсті ірі ұрығы бар, димаметрі 1 см-дей шар тәріздес қауашақ. Биіктігі 30 - 60 см-дей, мамыр - шілде айларында гүлдейді. Қазақстанда, Ресейдің оңтүстік белдеуінде, Кавказ бен Орта Азияда кездеседі. Негізінен елді мекендерге таяу алқаптарда, сондай - ақ құрғақ, тасты беткейлерде өседі. Адыраспанның құрамында улы гармин және гармалин алкалоидтары, ал гүлі мен бұтағында пеганин алкалоиды болады. Адыраспан - улы өсімдік, сондықтан оны тек дәрігердің нұсқауымен ғана пайдалануға болады.
     Аққаңбақ (Качим метельчатый) Қалампырлар тұқымдасының өкілі  – көп жылдық өсімдік. Тамыры ұзын, сабағы бұтақты келеді. Жапырақтары ұсақ сүйір. Өте майда ақ түсті гүлдері шоғырланып өседі. Биіктігі 1 метрге дейін жетеді. Маусым - шілде айларында гүлдейді. Қазақстанда, Батыс Сібір мен Орта Азияда кездеседі. Негізінен құмды далаларда, қайыңды ормандарда өседі. Әсемдік өсімдік ретінде де өсіріледі. Аққаңбақ тамырының құрамында едәуір мөлшерде сапониндер болады. Ал жалпы құрамы әлі толық зерттелмеген. Аққаңбақ - улы өсімдік.Емдік мақсатта сабағы, жапырақтары мен гүлдері қолданылады. Оларды маусым - шілде айларында жинайды. Аққаңбақ өсімдігінің ауруды басатын, құстыртатын және ішті тазалайтын қасиеті бар.Оның шөбінен жасалған тұнбаны аздаған мөлшерде бауыр ауырғанда ішеді. Аққаңбақ улы өсімдік, сондықтан тұнбаны ішкенде аса сақ болған жөн. Сонымен қатар аққаңбақты шыбындарды қыру үшін де пайдаланады. Ұнтақталған аққаңбақты суға салса, көпіреді. Осы  қасиетіне орай сабын орнына да қолданады.
  Қалампыр (Гвоздика)- қалампыр тұқымдас, бұтақты сабағы бар, көп жылдық өсімдік. Қазақстанның барлық жерлеріне кең таралған. Негізінен шалғынды далаларда, сирек ормандарда, алқаптар мен орман шеттерінде өседі. Нақты құрамы әлі анықталмаған. Емдік мақсатқа қалампырдың шөбі мен  гүлдерін пайдаланады. Қалампырдан жасалған дәрілер қан тоқтатады және қабынудан сақтайды.

   Кәдімгі қайын тұқымдасының  өкілі аққайың (Белая береза), сыртқы қабығы ақ түсті, орман ағашы. Жапырақтары үш бұрышты немесе ромб тәрізді болып келеді. Биіктігі 20 метрге дейін жетеді. Сәуір – мамыр айларында гүлдейді. Қазақстанның далалық және орманды аймақтарында өседі. Аққайынның бүйірінде шайыр, эфир майы, бетулоретин қышқылы, сапониндер, илік заттар, жүзім қанты,  С витамині және фитонциттер, ал жапырағында бетулоретин қышқылы, илік заттар, сапониндер, гипотезид, тритерпен спирті,эфир майы,каротин, С витамині және фитонцидтер бар. Емдік мақсатта аққайынның бүрлері мен жапырақтары, кейде шырыны қолданылады.  Аққайың бүрлерінен және жапырақтарынан жасалған қайнатынды мен тұңба халық медецинасында несеп және өт жүргізетін, қан тазартатын, тер шығаратын дәрі ретінде қолданылады. Халық медецинасында қайың бүрінің қайнатындысын және оның 10 процентік тұңбасын гастритті, ревматизімді, өт жолы мен бүйрекке тас байлауының бронхитті, өкпе туберкулезін, ұзаққа созылған іш өтуін, бауыр шеменін, суық тигенді емдеуге, ішек құртың түсіруге, ықылыққа қарсы қолданылады.
Жолжелкен тұқымдастарына жатқызылатың жолжелкен (Подорожник большой) - көп жылдық өсімдік. Биіктігі 30 - 40 см-ге дейін жетеді. Сабағының төменгі жағында жерге жайыла өсетін сопақша жапырақтары бар. Гүлдері ұсақ, төрт тармақты масақтан тұрады. Кішкене қауызында 8-ден 13-ке дейін тұқымы болады.
Маусымнан қыркүйек айларына дейін гүлдейді.Жолжелкен қазақстанның барлық жерінде өседі. Негізінен орманның жол жиектерінде,  шалғынды алқаптарда кездеседі. Жолжелкен жапырақтарының құрамында аукубин глюкозиді, ащы және илік заттар, ферменттер, лимон қышқылы, каротин, аскорбин қышқылы, К витамині және аздаған мөлшерде алкалоидтар мен фитонцидтер бар. Ұрығында 44 процентке жуық шырыш, май, плантеоза мен сапониндер кездеседі.Дәрілік мақсатқа жолжелкеннің жапырақтарын, ұрығын, шырынын, тамырын пайдаланады. Бұл өсімдіктің емдік қасиеті өте ерте кезден белгілі болған. 


Бұталар тұқымдасының ішінде көкбұта (Верес обыкнавенный) – мәңгі жасыл бұта. Жапырақтары қалың, сүйір болады. Гүлдері ұсақ, алқызыл. Маусым айының аяғынан қыркүйекке дейін гүлдейді. Биіктігі 1 метрге дейін жетеді.Көкбұта Қазақстанның солтүстік аймақтарында, Батыс Сібірдің оңтүстігінде және Шығыс Сібірдің  оңтүстік батысында кездеседі. Қарағайлы орманда, құмды және сазды жерлерде кездеседі. Өсімдік құрамы улы алколойдтар мен сапониндер бар.Дәрілік мақсатқа көкбұтаның бұтақтары мен  гүлдерін пайдаланады. Оларды гүлдеген кезінде  маусым – шілде айларында жинайды.Көкбұта шөбін кәріқыз тамырымен, қызылтаспа шөбімен, лобия қауызымен,  бүрлі шай  жапырағымен  және қайың жапырағымен қосып, бүйрекке тас байланғанда, гломерулонефрит, пиэлонифрит ауруларына қарсы қолданады.  Ол үшін аталған шөптер қосындысының 12 грамын алып, үстіне жарты литр су құяды да 5 сағаттай тұңдырады, содан кейін 10 минут қайнатып, суыған соң бұл қайнатындыны 45 граммнан күніне 4 рет тамақ алдында ішеді.

  Қоға (Рогоз широколистый)– қоғалар тұқымдас, батпақты жерде өсетін көп жылдық өсімдік. Сабағы жуан, жұмыр. Жапырықтары ұзын. Гүлдері қарасұр, жиналып, өседі. Жемісі –жаңғақтар. Биіктігі 2 метрге дейін жетеді.Маусым - шілде айларында гүлдейді.Қазақстанның барлық облыстарында өседі. Орманның батпақты жерлерінде, өзен – көлдер жағаларында өседі.Сабағында крахмал мол. Құрамы толық анықталмаған. Емдік мақсатқа қоғаның сабағы мен жапырақтарын пайдаланады. Жапырақтарын гүлдеген кезде, ал сабағын күздің соңғы айларында жинайды. Қоғада антисептикалық, қан тоқтататын және жараны жазатын қасиет бар. Сабағының судағы тұңбасын іш өткенге, дизинтерияға қарсы ішеді.Ұсақтап тұралған жапырақтарын ерте кезден – ақ халық медицинасында жараны жазуға және қан тоқтатуға  пайдаланып келеді. 
    Қырықбуын (Хвощ полевой)– қырықбуын тұқымдас, көп жылдық өсімдік. Сабақтары жасыл түсті, тік өседі, бұтақты. Биіктігі 15 - 30 сантиметр.Қазақстанның барлық аймақтарында, әсіресе орманды белдеулерде көп кездеседі. Ылғалды жерлерде, батпақтарда өзендер мен көлдердің аңғарларында өседі. Қырықбуынның құрамында эквизетонин сапонині, алколойдтар, кремни қышқылы, қымыздық, алма және иілік қышқылдар, белоктар, май, менералды тұздар, шайыр, каротин және С витамині бар. Ол улы өсімдік.Емдік мақсатқа қырықбуынның маусым мен тамыз айларының аралықтарында жиналатын көк тармақтарын қолданады.Қырықбуынның емдік қаситі өте ертеде белгілі болған. Ол халық медицинасында кеңінен қолданылады. Өсімдік несептің бөлінуін күшейтеді, организмдегі зат алмасуын жақсартады,  қан тоқтатады, жараларды жазады.

       Қарағайлар тұқымдасына жататың балқарағай (Лиственница) – қыста қылқан жапырағы түсіп қалатын, биіктігі 30 - 35 метрге дейін жететін ағаш. Діні түзу, төменгі жағы әдетте конус тәрізді жуандау болып келеді. Қабығы қызғылт, тұрақты тұрқы жуан. Жапырағы қылқанды, жіңішке, ұзындығы 13 - 45 миллиметрдей. Бұл бір үйлі өсімдіктер қатарына жатады. Мамыр айында бүр жарып, гүлдей бастайды. Солүстік, Шығыс Қазақстанда, Сарыарқада еуропалық бөлігінің шығысы мен солтүстік шығысында, Оралда, Алтай және Саян тауларында, Батыс және Шығыс Сібірде кездеседі. Негізінен балқарағайдың шырыштарының химиялық құрамы зерттелген. Оның құрамында пинен, дипинтен, сильверстен, сильвин қышқылдары кіреді. Қылқанында да эфир, майы болады, оның құрамында пинен, бернеол, борнилацент бар. Сонымен бірге, қылқанында аскорбин қышқылы кездеседі. Қабығында илік заттар, конифеллин гликозиді болады.  Балқарағайдан алынған скипидарды ревматизмге, жөтелге, миозит, невралагия, ишиас ауруларына қарсы қолданады. Микробтарға қарсы қолдану және жағымсыз иісті келтіру үшін оны жоғары тыныс жолдары қабынғанда, бронхит, бронхоэктаз және өкпе гангренасы кездерінде ингаляция жасауға да пайдаланады. 

     Балдыршөп ( Ряска маленькая ) - балдыршөптер тұқымдас өсімдік. Су бетінде қалқып жүреді. Жұмырлау, жалпақ сабағында суға батып тұратын жалғыз тамыры болады. Биіктігі жарты сантиметрдей. Мамыр – кыркүйек айларында өте сирек гүдейді. Еліміздің барлық аймақтарында кең таралған. Негізінен тұйық суларда өседі, кейде судың бетін түгелдей жауып жатады.  Балдыршөптің құрамында 25 пайыздай протеин, йод пен бром кездеседі. Балдыршөптің барлық бөлігінің түгедей дерлік шипалық қасиеті болады. Ол дененің қызуын басады, өт жүргізеді, ауруды бәсеңдетеді және қабынуларға қарсы күшті әсер етеді. 
     Бөденшөп (Вероника лекарственная )– сабынкөктер тұқымдасы, көп жылдық шөп тектес өсімдік. Сабақтары көтеріңкі бұтақты, жапырақтары қысқа сағақты, сопақша қатқылдау келеді. Гүлдері көкшіл, ұсақ, әрі әдемі. Биіктігі  15 - 45 сантиметрдей. Маусым - тамыз айларында гүлдейді. Қазақстанның барлық жерлерінде өседі. Негізінен қылқан жапырақты орман, бұталары арасында өседі.
 Бөденшөп құрамында ащы және иілік заттар аукубин, эфир майы, аздаған алкалоидтар, веронцин глюкозидтер, витаминдер бар.Химиялық құрамының аз зерттелгеніне қарамастан, Бөденшөп халық медицинасында кеңінен қолданылады. Дәрі ретінде оның жер үстіндегі бөлігін пайданады. 

    Ерінгүлділер тұқымдасына жататың жалбыз (Шалфей лекарственный) шөптесін көп жылдық өсімдік. Құрамында эфир майы, сондай ақ алкалоидтары мол деп танылған жапырақтары пайдаланылады. Жалбыз тұнба ретінде қабынуға қарсы және нәзік қош иісті дәрі ретінде стоматитте, қызыл иек қабынғанда, тістер ауырғанда, ауызды және тамақты шаю үшін қолданылады. Жалбыз кеуде және көкірек ауырғанда, іш өтуге қарсы және жұмсартуға арналған дәрілер қоспасының құрамына кіреді. Қақырық түсіреді, несеп жүргізуге қайнатпасы қолданылады. 

   Гүлшетен (Сирень обыкновенная) - майшетендер тұқымдасы, 8 метрге жуық бұта. Жүрекше тәрізді жапырақтары қарама - қарсы орналасқан. Ұсақ гүлдері әртүрлі болады. Мамырда гүлдейді, Қазақстанның барлық аймақтарында кездеседі. Көбіне сәндік мақсатта өсіріледі.  Гүлшетенде эфир майы серингин гликозиді, фарнезол бар. Өзі улы өсімдік.Дәрілік мақсатта бүрлерін пайдаланады. Халық медицинасында шай сияқты гүлдерін қайнатып алады да, қарын жарасына, жөтелге, көк жөтелге, ентікпеге қарсы ішеді. 
   Кипаристер тұқымдасының дәріарша (Можжевельник обыкновенный) - мәңгі көгеріп тұратын, өткір тікенді, қылқанды бұта. Биіктігі 5 метрге дейін жетеді. Гүлдерінің аталық және аналықтары жапырақ қойнауында өседі. Аталығы ұзынша сырға тәрізді, ал аналығы шар пішінді болады. Мамыр айларында гүлдеп, екінші жылы жеміс береді. Еліміздің Шығысынан өзге аймақтарда кездеседі. Дәріарша қарағайлы, немесе аралас ормандар мен сирек бұталар арасында, алқаптар мен тау беткейлерінде өседі. Жемісінде аса көп мөлшерде қант, сонымен бірге май, шайыр, түрлі қышқылдар, юниперин пигменті және эфир майы бар. Ол - улы өсімдік. Дәріаршаның шипалық қасиеті жемістерінде, олардан жасалған қайнатынды мен тұнба тәбет ашады, ас қорытуды жақсартады, секреция бездерін нығайтады, несеп жүруін жақсартып, қақырық түсіреді. Дәріаршаның жемісін шеменге, безгекке, жүйке ауруларына, ревматизмге, әйелдер ауруларына, сондай - ақ қышыма,  ұшыққа қарсы қолданады. Шемен ауруын емдеу үшін дәріаршаның жемісін ырғай гүлімен, қайың жапырақтарымен арластырып пайдаланады. 
      Бұршақ тұқымдасына жататың есекмия (Софора японская) – жапырақтары сыңар, әрі түкті, биіктігі 10 метрге жуық ағаш. Бұтақтарының ұшына ірі шашақ болып бірігіп шыққан гүл шоқтары ұсақ, ақшыл - сарғыш түсті. Жемісі жұмыр, ашық көрінетін белдеулері бар, толық дәнді, түсі қара, қошқыл, қызғылттау түйе бұршақ тәрізді. Жемісінің ұзындығы 10 см-ге жуық. Тамыз – қыркүйек айларында гүлдейді, жемісі қыркүйек - қазан айларында піседі. Есекмия сәндік өсімдік ретінде Қазақстанның барлық жерлерінде кеңінен өсіріледі, көбінесе бақ ішіне, жол бойына егіледі. Есекмияның құрамында әсіресе рутин өте көп, сондықтан оның гүл шоқтары қазіргі кезде рутин алатын негізгі шикізат көзі болып саналады.Емдік мақсатқа есекмияның піскен жемісін пайдаланады. 
     Ақтаспашөп (Астрагал пушистоцветковый) – бұршақ тұқымдасының өқілі. Мамыр - маусым айларында гүлдейді. Қазақстанда, Волгоград, Саратов, Воронеж,Курск, Тамбов облыстарында, Украинада өседі. Ақтаспашөптің кейбір түрлерінің құрамында белок, май, клетчаткалар, сапониндер, алколоидтар, витаминдер болады. Ақтаспашөпте сондай - ақ темір, кремний, қалайы, фосфор, мыс, магний сияқты 21 микроэлемент кездеседі.Емдік мақсатқа ақтаспаның сабақтары да, жапырақтары да, гүлдері де қолданылады. Ақтаспашөптен жасалған тұнба жүрек - қан тамырлары ауруларын емдейтін, несеп айдайтын дәрі ретінде, сондай - ақ кардиосклерозбен, өкпе эмфиземасымен, ұзаққа созылған стенокардиямен, гипертония және бауыр ауруларымен сырқаттанған адамдарды емдеу үшін қолданылады. Клиникалық байқаулар ақтаспа препараттары декомпенсация белгілерін азайтатынын немесе біржола жоятынын көрсетті. Ақтаспаның тұнбасы қан айналысын жақсартады, тамырларды кеңейтеді. Ақтаспадан 10%-тік тұнба жасап, ас қасықпен күніне 6-5 рет бір аптадан екі айға дейін ішеді. Немесе тік ішекке 50 - 75 мм-ден күніне бір - екі рет клизма жасап пайдаланады.
Ешкітал (Ива козья) – талдар тұқымдасы, жасыл сұр қабығы бар ағаш. Бұтақтары жуан. Жапырақтары сопақша, қою жасыл түсті, сүйір. Жемісі – қауашақ. Биіктігі- 60-10 метр. Сәуір - мамыр айларында гүлдейді. Қазақстанның барлық аймақтарында кең таралған. Оның жүзден астам түрі бар. Өзен аңғарларында, көл жағаларында өседі. Сәндік өсімдік ретінде де өсіріледі.  Ешкітал қабығының құрамында илік заттар, салицин глюкозиді, флавондар мен С витамині бар. Емдік мақсатқа ешкіталдың қабығы мен жапырақтарын пайдаланады. Қабығын ерте көктемде, ал жапырақтарын жазда жинайды. 
     Көктерек (Осина)   биіктігі 30 метрге дейін жетеді. Қазақстанның солтүстік аймақтарында кең таралған.Көктеректің құрамында илік заттар, эфир майы, алма қышқылы және популин, май, салицин сияқты ащы глюкозидтер, саликоз ферменті бар.  Емдік мақсатқа оның бүрлерін, жапырағын, жас бұтағының қабығын пайданылады. Көктерек бүрлері мен жапырақтарынан жасалған препараттарды түрлі бактерияларға және мерез ауруына қарсы қолдануға болады. Көктеректің бүрінен, қабығынан және жапырақтарынан жеке - жеке жасалған қайнатынды циститі, яғни қуықтың қабынуын, шыжынды және геморрой ауруын емдеуге қолданылады.
     Бөрі қарақаттар тұқымдасына  жататың зирек (Барбарис)  бұталы өсімдік. Қазақстанның таулы аймақтарында кездеседі. Мамыр, маусын айларында гүлдейді.
Зирек алколойдтарға бай. Тамыр қабығы мен жапырақтарынан берберин алколоидың алады. Зиректе сонымен бірге едәуір мөлшерде пальматин, колумбамин, ятрорицин және оксиакантин бар. Жемісінде қант, органикалық қышқылдар, бояғыш заттар, минералды тұздар мен витаминдер болады. Жас жапырақтарынан эфир майы мен витаминдер болады. Жас жапырақтарынан эфир майы мен Е витамині кездеседі.Зиректің емдік қасиеті ертеден - ақ белгілі. Емдік мақсатқа оның жемісі мен жапырақтарын, тамыры мен қабығын пайдаланады. Оның жемісі сусын қандырады, тәбет ашады, жүйкені  тыныштандырады, сондай - ақ жүрек бұлшық еттерін нығайтып дененің қызыуын басады. Оның өт жүргізетін және асқындырмайтын да қасиеті бар. Зиректі іш өткенде, геморроймен ауырғанда және өт, несеп жүргізетін, қан айналысын жақсартатын дәрі ретінде қолдануға болады. Зирек жапырағынан тұңбасының қан тоқтататың қасиеті бар, сонымен бірге ол жатыр бұлшық еттерінің жиырылуын жақсартады, жүректің соғуын жиіледі, қан қысымын төмендетеді. Зирек тамырларының қабығын суға салып жасаған тұңбамен  шеменді және сары ауруға қабаттаса жүретін бауыр  және бүйрек ауруларын, әсіресе өтке тас байлануын, құян, ревматизм және радикулит ауруларын емдейді.

     Қалақай (Крапива) шақшашөп тқұымдас көп жылдық өсімдік. Оның сабақтары төрт қырлы, түзу болып жаратылған. Ал, жапырақтары қияқты, шеті тісті келеді де, түп жағы жүрекше тәрізді болып келеді. Қазақстанның барлық облыстарында кездеседі. Дәрі мақсатында жапырақтары, ұрығы, тамыры қолданылады. Ұрығынан қайнатпа жасап өкпе плевритіне және қабынуына қарсы қолданады. Қалақай препаратын диабет (қандағы қант құрамының көбеюі) ауруын емдеуге қолданады. 
     Кейбір дәрілік өсімдіктерді қосымша  қолдану тәсілдеріне қарай қарастыруға болады. Адыраспан емдік мақсатқа адыраспанның шөбін, яғни бұтақтарын, жапырақтары мен гүлдерін пайдаланады. Адыраспан - ежелден белгілі дәрілік өсімдік. Кезінде атақты Абу Әлі Ибн Сина оны сегізкөз нервісінің қабынуы кезінде болатын шаншуларды басатын дәрі ретінде қолданған [5].Халық медиц инасында адыраспан ревматизм, қышыма және басқа да тері аурулары кезінде бұлау жасауға пайдаланылады, ал шөбінен жасалған қайнатынды суық тигенде, безгек ауруына, нерв жүйесінің әлсіреуіне және ұстама ауруларына ем болып табылады. Адыраспанды Кавказ халқы ұйықтататын дәрі ретінде де пайдаланады. Оның шөбін жағып, түтінімен бас ауруын емдейді және жұқпалы сырқаты бар адам жатқан бөлмені ыстап залалсыздандырады [5].
 
Емдік қасиеті жағынан адыраспан Орта Азияда ертеден - ақ белгілі болған. Бұл арада оның ұрығын зығыр тұқымымен қосып демікпені емдейді, қара немесе қызыл бұрышқа араластырып теңге қотырға жағады және несеп жүргізетін, тер шығаратын дәрі ретінде, сондай - ақ ревматизмді емдеуге қолданады.Адыраспанды мыңжапырақ гүлдерімен, киікотымен, шөпшай гүлімен қосып қайнатады да, онымен асқазан сөлінің азаюын, яғни гипоацид гастритін емдейді. Ол үшін осы айтылған құрамдағы 10 грамм қоспаны жарты литрдей суға салып 2 сағат тұндырады. Содан соң оны баяу жанған отқа қойып 8 минуттай қайнатады. Суыған соң сүзіп тазалайды. Препаратты тамақтанардан жарты сағат бұрын 50 грамнан 4 рет ішеді. Осылай 4 - 6 ай емделу керек [6].
 
Адыраспан шөбінің қайнатындысы мен тұнбасы ауруды басып, адамды тыныштандырады, сырқатты асқындармауға, тер шығаруға көмектеседі. Тұнбасын суық тигенде пайдалануға болады. Ал қайнатындысы ауыз қуысы мен тамаққа суық тигенде ауыз шаюға, басқа да шөптермен қосып аяқты жууға қолданылады [7].Адыраспанды тасшөппен, қарааңдыз тамырымен қосып қайнатады да, радикулитті, сегізкөз невралгиясын емдеуге қолданады. Бұл ауруларды емдеген кезде жоғарыдағы қайнатындыны ішумен бірге шөбімен белді булау да жақсы нәтиже беретіні байқалады.Ол үшін кептіріліп ұнтақталған адыраспан шөбінің 50 грамын шүберек қалтаға салып, сыртынан қайнаған су құяды. Сәлден соң суын сығып, қалтаны жылы күйінде белдің ауырған тұсына басып, үстіне қыздырғыш қояды. Белді осылай күніне 30-40 минуттан бір ерт булау керек. Бір қалта адыраспанды ыстық суға қайталап салып 4 рет пайдалануға болады. Адыраспан улы өсімдік болғандықтан, оны емге ішкен кезде аса сақ болған жөн [7].            
Ақбақай препараттары қақырық түсіретін, тер шығаратын, қабынуларға қарсы әсер ететін және ауруды бәсеңдететін дәрі ретінде қолданылады. Жапырақтары мен тамырының суға қосып жасалған тұнбасын суық тигенде пайда болатын жөтелді, демікпені, нерв жүйесінің бұзылуын емдеу үшін ішеді. Ол үшін ақбақайдың 2 ас қасық кепкен жапырағын қайнап суытылған 1 стакан (200 г) суға салып, жарты сағат тұндырады да, соңынан сүзіп тазартады. Дайын болған тұнбаны 1 ас қасықтан күніне үш рет ішеді [8]. Жас жапырақтарының ұнтағын жараға жапсырса, тез жазылады. Жапырақтарымен булау арқылы ревматизм мен құяң ауруларын бәсеңдетуге болады. Ол үшін ақбақайдың жас немесе кепкен жапырақтарын ыстық суға шылап, дәкеге орайды. Сөйтіп оны ыстық күйінде ауырған жерге басады [9].                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                           

  Ақбасқурайдың құрамында жүрек гликозидтері мол. Олардың ішінде ең бастысы және әсері күштісі стероидты жүрек гликозиді - эризимин. Сондай - ақ бұл өсімдіктің құрамында эризимозид гликозиді мен басқа да гликозидтер бар. Ақбасқурай - улы өсімдік, сондықтан оны тек дәрігердің нұсқауымен ғана пайдалану керек [10]. Емдік мақсатта ақбасқурайдың сабағы, жапырақтары және гүлдері пайдаланылады. Оларды мамыр – маусым айларында жинайды.Ақбасқурай дәрілік өсімдік ретінде өте ерте кезде белгілі болған. Сол уақыттың өзінде - ақ ол несеп жүргізетін және жүрек ауруларына қарсы дәрі ретінде қолданылған. 

 
Ақбасқурайдың жүрекке әсер ететін, несеп жүргізетін және қақырық түсіретін күшті қасиеті бар. Оның тұнбасы орталық нерв жүйесін тыныштандырып, ұйқыны жақсартады, көңі - күйді көтереді [10].Халық медицинасында ақбасқурай шөбінің тұнбасы шеменді емдейтін аса күшті дәрі болып есептеледі. Фармакологиялық және клиникалық нәтижесінде ақбасқурайдың бағалы жүрек дәрісі екені анықталды. Оның тұнбасы жүрек қызметін жақсартып, оның соғуын реттейді, қан тамырларын кеңейтіп, несеп жүруіне күшті ықпал етеді.

 
Ғылыми медицинада ақбасқурайдың тұнбасы мен препараттарын аса шұғыл дәрігерлік көмекті қажет ететін жүрек қан айналымының қатты бұзылуы мен гипертонияны, ревматикалық ұстамаларды, стенокардияны және басқа да жүрек ауруларын емдеуге қолданады. Ақбасқурай сонымен бірге аса күрделі жүрек препараты - кардиоваленнің құрамына да енеді [11].Ақбасқурайдың жедел миокардит, эндокардит, кардиосклероз, аса күшті артериосклероз және жүрек пен қан тамырларының органикалық шұғыл өзгерістері кезінде ішу өте қауіпті.

 
Әр түрлі аурулар кезінде ішу үшін ақбасқурайдың 1 қасық шөбін екі жарым стакан қайнаған суға салып 2 сағат тұндырады, сонан соң сүзіп тазартады. Оны 1 қасықтан күніне 3 рет ішеді. Ақбасқурайдың препараттарын ішкен кезде аса сақ болған жөн [11].

Емдік мақсатта Ақжелкеннің тамыры пайдаланылады. Оны қыркүйек -қазан айларында жинайды.Ақжелкен халық медицинасында кеңінен қолданылады. Тамырының тәбет ашатын, асқазан мен ішектің қызметін, ас қорытуды жақсартатын, несеп айдайтын, қан айналымын реттейтін, қақырық түсіретін, ауырғанды басатын, сонымен бірге әр түрлі бактериоцидтік қасиеттері бар. Ақжелкекті сонымен қатар, етеккір келмей қалғанда, қан азайғанда, жыныс органдары ауырғанда қолданады. Ал оның спиртті тұнбасымен безгекті емдейді. Сондай - ақ ақжелкен әр түрлі тері аурулары кезінде зат алмасуының бұзылуын жақсартады [13].Бас, тіс және бел ауырғанда ақжелкен ұнтағынан компресс жасап басады немесе ауырған жерді ысқылайды. Ал судағы тұнбасымен әр түрлі жараларды жуады. Ісікті қабынулар кезінде ақжелкен шырынын құлаққа тамызады немесе оны су не болмаса ұнтақталған тамыр тұнбасына қосып баспамен ауырғанда ауыз бен көмекейді шаяды [12].
 
Ақжелкен тұнбасының пайдалы косметикалық қасиеті бар. Ол бет пен терідегі дақтарды кетіреді. Ақжелкен препараттарын көп ішуге болмайды. Бұл өсімдікті жас күйінде пайдаланған немесе шырынына қант қосып ішкен жөн. Тәбет ашу үшін күн сайын тамақ ішер алдында 1 шай қасық ақжелкен ұнтағын нанға, қантқа немесе балға қосып жеу керек. Денеге жағу үшін ақжелкеннің ұнтағын суға, сірке суына қосып қолданады немесе оның араққа ашытылған тұнбасын пайдаланады [12].

Бүрінен жасалған 10%-тік тұнбаны стаканның 4-тен біріндей мөлшерде күніне 3 - 4 рет ішеді, ал жапырағынан жасалған 10 - 20 %-тік тұнбаны жарты стаканнан күніне 2 рет ішеді. Қайың бүрінің спиртке ашытылған тұнбасын терінің ұзаққа созылған жарасын, ойылған жерлерін және басқа да тері ауруларын емдеуге қолданады. Қайың бүрінің немесе жапырағының 20%-тік тұнбасымен кейде жатыр мойнының эрозиясын және оның қабынуын емдейді, етеккірдің келуін тездету үшін қолданады [13].
 
Халық медицинасында қайың бүрінің қайнатындысын және оның 10%-тік тұнбасын гастритті, ревматизмді, өт жолы мен бүйрекке тас байлануын, бронхитті, өкпе туберкулезін, ұзаққа созылған іш өтуін, бауыр шеменін, суық тигенді емдеуге, ішек құртын түсіруге, ықылыққа қарсы қолданады. Араққа ашытылған 20%-тік тұнбасын денедегі жараны, бұлшық еттер мен буын ауруларын емдеуге пайдаланады [14].Жапырақтарының қайнатындысымен қырқұлақ, ревматизм, құяң, шемен, бүйрек ауруларын емдейді, арнаулы бұдау жасап денедегі қышыма қотырды, ұшықты және тағы басқа да тері ауруларына қарсы пайдаланады.Халық медицинасында көктем шығып күн жылына бастаған кезде қайың қабығын тіліп, одан ағатын шырынды пайдалану кең өріс алған. Қайың шырынында 2% қант, кальций тотығы және хош иісті заттар бар. Оны несеп жүргізетін, ішек құртын түсіретін, тәбет арттыратын, қан тазартатын, жалпы денсаулықты жақсартып, әл беретін дәрі ретінде және қырқұлаққа қарсы пайдаланады.


Кәріқыздың тамыры мен жапырақтарының емдік қасиеті бар. Кәріқыз препараттары несеп жүргізеді, тер шығарады, шаштың өсуін жақсартады [15]. Тамырының тұңбасы мен қайнатындысы халықтық медицинада әр түрлі ауруларға қарсы кеңінен қолданылады. Оның тұңбасымен асқазаннан қан кетуін созылмалы гастритті, бүйрекке тас байлануын, ревматизм мен құянды емдейді. Кәріқыз жапырақтарының тұңбасына асқазанға пайдалы және безгекке қарсы әсер ететін қасиет бар.Кәріқыз тамырынан  қайнатынды жасау үшін оның 20 грамм кепкен тамырын 1 стакан суға салып қайнатады. Сонан соң  оны стаканның 3\ 1-дей мөлшерде күніне 3 рет қабылдайды. Құянды емдеу үшін тамыр ұнтағын жарты грммнан  күніне  2 - 3 рет ішу керек. Кәріқыз тамырын кептіреді, сонан соң одан 2 - 4 асқасық алады да 800 грамм суға салып, жартысы қалғанша қайнатады. Зәр айдату үшін оған 2 - 3 ас қасық бал немесе қант қосып, жарты стаканнан күніне 3 рет ішеді [13].Тамыр қайнатындысына шүберек малып, теміреткіге, ұшыққа, жараға жағу да пайдалы. Жара мен тері мен қатерлі ісігін емдеу үшін оның жапырағынан алынған шырынды пайдаланады.
Жолжелкеннің халық медецинасында жапырақтарын дене сыртындағы аққан қанды тоқтататын дәрі ретінде қолданылады. Ол үшін кептірілген және ұнтақталған жапырақтың ұнтағын жараланған жерге қан біржола тоқтағанға дейін себеді. Жуылған жас жапырағын жараға, ірінді ісікке, шиқанға сорғыш дәрі ретінде жапсырады. Сол сияқты жапырақтарынан сығылып алынған шырынын жәндіктер шаққан жерге және іріңді жараға жағады. Жолжелкен тамырын іштің қан аралас өтуіне қарсы, қан қақырғанда қайнатпа түрінде, ал ұрығын дизентерия мен іш өткенде пайдаланады. Жолжелкен шырыны қарын бездерінің секрециясын күшейтеді. Жолжелкен ұнтағына фармакологиялық сынақ жүргізген кезде ол туберкулезді, қатерлі ісікті емдеуде айтарлықтай нәтижеге жеткізді, әсіресе қарын жарасы ауруының ең ауыр түрінде жақсы нәтиже берді. Жолжелкеннің кептірелген жапырақтары мен сабағынан жасалған сығындысы терінің барлық қабатын регенерациялауға көмек береді.

 Жолжелкенді кәдімгі ақбас жусанмен, адыраспанмен, шайқураймен қосып, ас қорыту органдарының ауруларына: қарын (әлсіздігінде), асқазан шырынының жеткіліксіздігіне, асқазан қыжылдағанға, жүрек айнығанға қарсы қолданылады [14].
Емдік мақсатқа жұмыршақтың сабағын, жапырақтары мен гүлдерін пайдалынады.

Халық медецинасында жұмыршақ шөбін ерте заманнан бері қан тоқтататын дәрі ретінде қолданып келеді. Соған орай ғылыми зерттеулер мен клиникалық сынаулар  бұл шөптің қан тоқтататын қасиеті бар екендігін дәлелдеді.  Оның препараттарын жатырдан қан кеткенде, етеккір көп келген  кезде қолданады. 


Жұмыршақты басқада дәрілік өсімдіктермен қоса өкпе туберкулезының тесілген формасын, геморойды, жатыр эрозиясы мен жарасын емдеуге қолданады. Жұмыршақ препараттарының жатыр бұлшықеті жиырылуы мен қысқару қасиеті арттырып, шектері қан тамырларын кеңейтетінін тәжірибе көрсетті [15].Өкпе туберкулезінің тесілген формасын емдеу үшін жұмыршақ шөбімен мынандай препараттар жасап қолданады. Оның шөбінен 2 ас қасық алып, оған 1 ас қасық емен қабығын қосады да, үстіне екі стакан су және 100 грамм портвейн құяды. Осынын бәрін 10 мин қайнатады,  сонан соң оны күны бойы бөліп  ішеді.
Көккекіре халық медицинасында ертеден белгілі. Оның гүлдерін несеп жүргізетін дәрі ретінде, қызба ауруларына  қарсы және ыстықты басуға қолданылады. Ол үшін көкккекіренің гүл желектерінен тұңба жасап ішеді. Тұңбаны былай жасайды: көккекіректің 1 шай қасық желегін 1 стакан ыстық суға салып, жарты сағаттай тұңдырады да, 3 ас қасықтан тамақтан жарты сағат бұрын күніне 4 рет ішеді. Көккекіректің гүлдерін, жапырақтарын және тамырларын  басқа да дәрілік өсімдіктермен қосып, нефритке яғни бүйректің қабынуына немесе қуықтың қабынуына, бүйрекке тас байлауына қарсы ішеді.

ҚОРЫТЫНДЫ

      Зерттеу жұмысын орындау барысында Павлодар өңірінде кездесетін дәрілік өсімдіктерді жинап анықтап, олардың өсу ортасымен танысып, Павлодар өңірінің дәрілік өсімдіктер кездесетін жерлерінің физиклық  – географиялық жағдайына, климатына сипаттама берілді; Павлодар өңірінің қарағайлы орманында жиі кездесетін дәрілік өсімдіктердің тізімін жасауға талпыныс жасалды; әр түрлі өсімдік бірлестігінде кездесетін пайдалы өсімдіктерді пайдалану жолына қарай жіктедіқ және  түрлі өсу ортасынан жиналған өсімдіктерге биоэкологиялық сипаттама берілді.Сонымен бірге:

1. Дәрілік өсімдіктердің 22 тұқымдас, 36 түр анықталды. Оның ішінде кең таралған тұқымдастарға күрделігүлділер мен крестгүлділер  тұқымдасы жатады;

2.Күрделігүлділер тұқымдасына жататын 9 түр анықталды: барқытшөп, егінек, бақбақ,  ақбақай, итошаған, кәріқыз, қияқшөп, ошаған, көккекіре. Ал крестгүлділерге жататын 3 түр анықталды: ақжелкек, жұмыршақ, ақбасқурай;

3.Талдар тұқымдасына жататын 3 түр анықталды: ешкітал, көктерек, қаратерек. Қалампырлар тұқымдасына жататын 2 түр: қалампыр, аққаңбақ анықталды. Бұршақ тұқымдасынан 2 түр: есекмия, ақтаспашөп;

4. Дәрілік өсімдіктерді өмір сүру ортасына байланысты жіктеу нәтижесі төмендегідей 20 түр шөптектестер, 11 түр жартылай бұталар, 5 түр ағаштектер, 21 түр көп жылдықтар, 3 түр екі жылдық, 10 түр бір жылдық өімдіктер.  

    Зерттеу жұмысын қорыта келгенде біз қойылған гипотеза дәлелденді деп айтуға болады, себебі көптеген өсімдіктердің дәрілік қасиеті болғанмен адамдар үнемі оларды пайдаланылады. Адамзаты табиғаттың жаратқан шипалы дәрілік өсімдіктің саны азаймау үшін өзіде оларды өсіре алалады.

